
Конкурстың талаптары таныстырылып, 
бұқаралық ақпарат құралдарында кеңінен 
насихатталды. Үздік елді мекендерді анықтау 
үшін азаматтық қоғам өкілдерінен, халық 
қалаулыларынан, тәуелсіз журналистер 
мен экобелсенділерден құрылған тәуелсіз 
сарапшылық комиссия жұмыс жасап, шешім 
қабылдады.

Марапаттау рәсімінде аймақ басшы-
сы ауылдар мен қаланы тең дамыту басым 
бағыттың бірі екенін атап өтті.

– Мемлекет басшысы Қасым-Жомарт 
Кемелұлы өткен айда Түркістанда өткен 
Ұлттық құрылтайда «Тазалық пен ұқыптылық 
күнделікті өмір салтымызға айналуы қажет. 
Қалалар мен ауылдардың сәулетті, саябақтар 
мен ауланың таза болуы, ең алдымен басқа 
біреуге емес, өзімізге керек. Азаматтарымыз 
қоғамдық орындар мен қоршаған ортаға жа-
нашыр көзқараспен қарауы тиіс» деген бо-
латын. Қазақылықтың қаймағы бұзылмаған, 
ұлттық дәстүрдің алтын қазығы саналатын 

сырбойылықтар бұл бастаманы негізгі қағида 
ететіні сөзсіз.

Өздеріңізге белгілі, ел Президенті өткен 
жылы қайта сайланғаннан кейін «Қазақстан 
Республикасының ауылдық аумақтарын 
дамытудың 2023-2027 жылдарға арналған 
тұжырымдамасын бекіту туралы» Жарлыққа 
қол қойды. Осы құжат аясында Үкімет пен 
әкімдіктер алдағы бесжылдықта ауылды 
дамытуға күш салуда. Мемлекет басшысының 
тапсырмасына сәйкес облыстың әрбір 
елді мекенінде ауқымды шаралар үздіксіз 
ұйымдастырылуда,– деді облыс әкімі. 

Аталған тұжырымдама аясында биыл 
өңірге 17 млрд 100 млн теңге (2022 жылы – 
9,9 млрд теңге) қаржы бөлінді. Бұл қаржы елді 
мекендердің инженерлік инфрақұрылымын 
жаңғыртуға, әлеуметтік нысандарды салу мен 
жөндеуге, мамандарды әлеуметтік қолдауға, 
шағын және орта кәсіпкерлікті дамытуға 
бағытталуда.

Үкімет отырысында облыс әкімі Нұрлыбек Нәлібаев 
сөз сөйлеп, 2023 жылдың қаңтар-маусым айларын-
да бірқатар негізгі макрокөрсеткіштер бойынша өсім 
қалыптасқанын атап өтті.

Өңірде ауыл шаруашылығының жалпы өнімі 1,8 
пайызға (36,2 млрд теңге), инвестициялар тарту 23,1 
пайызға (162 млрд теңге), құрылыс жұмыстары көлемі 
54,9 пайызға (53,7 млрд теңге), көлік және қоймалау 
көлемі 5,9 пайызға (139,5 млрд теңге), пайдалануға 
берілген тұрғын үйлер көлемі 2,1 пайызға (318,7 мың 
шаршы метр) және сауда көлемі 3,2 пайызға (325,3 млрд 
теңге) артқан.

Облыс әкімі есепті кезеңде өңдеу өнеркәсібінің 
көлемі 4,4 пайызға, оның ішінде химия өнеркәсібіндегі 
өндіріс көлемі 31,5 пайызға, тамақ өнеркәсібінде 11,1 
пайызға, металлургия өнеркәсібінде 7,4 пайызға және 
жеңіл өнеркәсіпте 5,3 пайызға төмендегенін айтты. 
Өңдеу өнеркәсібінің өндіріс көлемін арттыру үшін өңірде 
Индустрияландыру бағдарламасы аясында құны 6,4 млрд 
теңге болатын 4 жобаны жүзеге асыру жоспарлануда.

2023 жылдың 1 шілдесіне облыс бюджетінің 
шығындар жоспары 99,8 пайызға орындалды, оның 
ішінде республикалық бюджеттен бөлінген нысаналы 
трансферттер 99 пайызға игерілген.

Облыс бойынша инженерлік инфрақұрылым 
жүйелерінің тозу деңгейі 33-тен 68 пайызға дейінгі 
көрсеткішті құрайды. 2023 жылға табиғи монополи-
ялар субъектілерінің желілерді жаңғыртуға арналған 
инвестициясының көлемі 10,2 млрд теңге. Оның ішінде: 
бюджет қаржысы – 8,9 млрд теңге, несие қаржысы – 878 
млн теңге, кәсіпорындардың өз қаражаты – 448 млн 
теңге. Бұл қаржыға атқарылатын жұмыстар нәтижесінде 
инженерлік инфрақұрылым жүйелерінің тозу деңгейі 3 
пайызға дейін төмендемек.

Мемлекет басшысы мен Үкіметтің алға қойған міндет-
терін орындау аясында облыста «Өңірлік жұмыспен 
қамту картасы» іске асырылуда. Бүгінде 24 мың 364 аза-
мат жұмысқа орналастырылды, бұл жылдық меженің 55,5 
пайызын құрады.

 «Жастардың кәсіпкерлік бастамасын» қолдау 
шеңберінде комиссия 252 адамға 1 млрд 153 млн теңгенің 
несие портфелін мақұлдады. Берілген несиелердің 61 
пайызы (154) мал шаруашылығына, 36 пайызы (91) 
қызмет көрсету саласына, 3 пайызы (7) өндіріс ашуға 
бағытталды.

БІРІНШІ ЖАРТЫЖЫЛДЫҚ
ҚАЛАЙ 
ҚОРЫТЫНДЫЛАНДЫ?

Кеше ҚР Премьер-министрі Әлихан Смайыловтың 
төрағалығымен өткен Үкіметтің селекторлық 

мәжілісінде 2023 жылғы қаңтар-маусым айларындағы 
әлеуметтік-экономикалық даму қорытындылары 

және республикалық бюджеттің атқарылуы, «Тарифті 
инвестицияға айырбастау» бағдарламасы, халықты 

жұмыспен қамтудың өңірлік карталарын жүзеге 
асыру барысы талқыланды.

ҮЛГІЛІ ЕЛДІ МЕКЕН

«Достық үйінде» облыс әкімі Нұрлыбек Нәлібаев «Үлгілі елді мекен» облыстық 
байқауының жеңімпаздарын марапаттады.

Өткен жылы қаланы абаттандыру, елді мекендерді дамыту, оның ішінде ауыл 
тұрғындарының өмір сүру сапасын жақсарту, оларға жайлы орта жасау бағытындағы 

жұмыстарды ынталандыру, бағалау мақсатында аймақта алғаш рет «Үлгілі елді мекен» 
облыстық конкурсы жарияланған болатын.

СУБСИДИЯҒА 
ШАРУАНЫҢ БАР ТАЛАСЫ

ОБЛЫСТЫҚ БАЙҚАУДЫҢ ҮЗДІКТЕРІ МАРАПАТТАЛДЫ

Мемлекеттік субсидия төңірегіндегі дау мен 
келеңсіз жайттар әлі де болса бой көрсетіп қалады. 

Осыған дейін облысымызда бірқатар шаруалар 
мемлекеттен берілетін субсидияны ала алмай 

отырғаны талай рет қозғалды. Әуелде 
gosagro.kz порталынан шикілік шықса, 

кейіннен «жең ұшынан жалғасқандар» 
жайлы айтылды. Не де болса, кем-

кетік тұстары жетерлік. Сонымен, 
қазір жағдай оңалды ма, жал-
пы субсидия тақырыбында 

шешілмеген қандай түйіндер 
бар?

ШАҒЫМ АЙТЫП
ШАРШАҒАН СИЯҚТЫ

Ең алдымен, субсидияның не екенін түсінбей 
жүргендердің де бар екенін айтайық. Мемлекет 
шаруалардың ісін дөңгелентіп, қолдау көрсету үшін 
қаржы қарастырады. Мәселен, кәсіпкер 20 пайызбен 
несие алатын болса, соның 15 пайызын мемлекет суб-
сидиялап береді, шаруа қалған 5 пайызын ғана төлейді. 

Қолдаудың түрі де көп, жем-шөпке, техникаға 
арналғаны, әрісі тыңайтқышқа дейін болып жалғаса 
береді. Қарасаңыз, игі амал. Бірақ сол қолдаудың 
шарапаты шаруаларға толыққанды жетпеді. Мәселе 

қайдан шықты? 
Әріден тартсақ, Ауыл шаруашылығы министрлігі 

«субсидияға өтініш беретін портал ақпанның басында 
іске қосылды» деп ресми ақпарат таратты. Көпке дейін 
жүйе қалыпты жұмыс істеп тұрғанына, барлық мәселе 
шешілгеніне сендірумен келді. Бірақ жағдай басқа са-
рында еді. Сәуірдің соңында gosagro.kz порталы арқылы 
алғашқы үш айда өңірімізден субсидияға қатысты бар 
болғаны 20 өтінім ғана қабылданғаны мәлім болды. 
Осылайша облыс фермерлері тиісті төлемдерді ала 
алмағаны айтылды. Портал жұмысына қатысты ша-
руалар мен қаржы институттарынан көптеген шағым 
түскен еді. Біз осы тұста облыстық кәсіпкерлер пала-
тасына хабарласқанымызда ондағы мамандар қазір 
шаруа лар тарапынан шағымның жоқ екенін жеткізді. 
Бұған қарағанда, шағым айтып шаршаған шаруалар 
қолын бір сілтегенге ұқсайды.

Мәселеге одан әрі зер салу үшін облыстық ауыл 
шаруашылығы басқармасымен байланыстық. Онда-
ғылар бізге биыл мал шаруашылығы саласы бойын-
ша бөлінетін субсидияда дау болмағанын жеткізді. 
Оның үстіне мал шаруашылығы саласы бойынша биыл 
4,7 млрд теңге бөлінгенін, 1,7 млрд теңгесі игеріліп, 
978 шаруашылыққа субсидия төленгенін баяндады. 
Қош, расында да шаруалардың қолы субсидияға жете 
бастаған болар.

Алайда сәуірде өткен еліміздің әлеуметтік-
экономикалық даму мәселелері жөніндегі кеңейтілген 
кеңесте Мемлекет басшысы Қасым-Жомарт Тоқаев 
субсидия беру жүйесі сын көтермейтінін айтқан бо-
латын. «Субсидия алған кейбір пысықайлар өндірісті 
өркендетудің орнына бюджет қаржысын қалтасына ба-
сып, шалқып өмір сүрген. Ал қарапайым шаруалар үшін 
субсидия алу – қияметтің қиыны» деді Президент. 

Сондай-ақ субсидия беру жүйесі өте күрделі және 
қажетті мәлімет көпшілікке қолжетімді емес екенін ай-
тып, субсидия бөлуді реттейтін жаңа цифрлық жүйе бұл 
түйткілді шеше алмай тұрғанын сынға алды. Елімізде 
шаруалар шамамен 256 млрд теңге көлеміндегі тиісті 
төлемін ала алмай, жүйенің дұрыс істемеуі салдарынан 
40 мың фермер субсидиясыз қалуы мүмкін екені жария 
болған.

ЗАҢҒА 
ҚОЛ ҚОЙДЫ

Мемлекет басшысы Қасым-
Жомарт Тоқаев «Заңсыз иемденілген 

активтерді мемлекетке қайтару 
туралы» Заңға қол қойды.

Активтерді қайтару жұмыстарын 
арнаулы уәкілетті орган (Бас про-
куратура ведомствосы) жүзеге асы-
рады. Ол мемлекеттік органдардың 
ақпараты және заңнамада тыйым 
салынбаған басқа да көздер негізінде 
мониторинг пен талдау жүргізеді.

Заңда уәкілетті органның орын-
ды күмәндануына негіз болатын 
критерийлер нақты айқындалған. 
Бұл – активтер құнының заңды 
кірістер көлеміне немесе активтерді 
иемденуіне, тұлғаның немесе оның 
үлестес тұлғаларының активтерді 
белгіленген шектен жоғары бағада 
(жауапты лауазымға орналасу 
кезінде не одан кейін) сатып алуына 
арналған шығыстарды жабудың өзге 
де көздеріне сәйкес келмейтін және 
Заңда белгіленген басқа да негіздер.

Мемлекет пайдасына түскен ак-
тивтер Қаржы министрлігіндегі 
қолма-қол ақшаны бақылау шоты 
саналатын Арнаулы мемлекеттік 
қорға беріледі. Қаражат Арнаулы 
мемлекеттік қордан әлеуметтік, 
экономикалық жобаларды қаржы-
ландыруға жұмсалады.

Активтердің шетелде болуы 
мүмкін екенін ескере отырып, Заңда 
соттар шешімдерінің орындалу-
ын қамтамасыз ету, ақпарат алма-
су және өзге де құқықтық өзара 
іс-қимылдар үшін халықаралық 
құқықтық ынтымақтастық тетіктері 
қарастырылған.

Уәкілетті орган жыл сай-
ын активтерді заңсыз иемдену-
ге және шығаруға қарсы іс-қимыл, 
қабылданған жүйелі шаралар, оның 
ішінде ресми сайтында жариялана-
тын активтерді заңсыз иемденуге 
және шығаруға ықпал ететін себептер 
мен жағдайларды болдырмау шара-
ларын қамтитын ақпарат дайындай-
ды.

Мұндай заңдарды қолданысқа 
енгізу жөніндегі жалпы талаптарға 
сәйкес, жарияланғаннан кейін 60 күн 
өткен соң қолданысқа енгізілетін 
азаматтардың құқықтары мен мін-
деттеріне қатысты ережелерді 
қоспағанда, Заң жарияланғаннан 
кейін 10 күн өткен соң қолданысқа 
енгізіледі.

ТӨТЕНШЕ 
ЖАҒДАЙЛАР 
МИНИСТРІН 
ҚАБЫЛДАДЫ

Мемлекет басшысы Төтенше 
жағдайлар министрі Сырым 
Шәріпхановты қабылдады.

Президентке Төтенше жағдайлар 
министрлігінің атқарып жатқан жұ-
мыстары мен жоспары жөнінде баян-
далды.

Мемлекет басшысына министр-
лікте алдағы уақытта жүзеге асыры-
латын трансформация және қоғамда 
қауіпсіздік мәдениетін қалыптастыру 
жұмыстары туралы мәлімет берілді.

Министрдің айтуынша, төтенше 
жағдайлардың саны мен ауқымы 
ұлғайған жағдайда азаматтық қор-
ғаудың мемлекеттік жүйесін төтенше 
жағдайдың салдарын жоюдан бұрын 
оның алдын алуға бағдарлау көзделіп  
отыр.

Сонымен қатар Президентке 
құтқару бөлімшелерінің мате риал-
дық-техникалық  базасын жарақ-
тандыру және цифрландыру ісін 
нығайту, сондай-ақ құтқарушылар 
мен өрт сөндірушілердің кадрлық 
әлеуетін арттыру, оларды әлеуметтік 
қорғау шараларын күшейту жөнінде 
ақпарат берілді.

Сырым Шәріпханов халықты ал-
дын ала қорғауға қажетті жағдай 
жасау мақсатында қолданыстағы 
нор мативтік-құқықтық актілерге 
өзгерістер мен толықтырулар енгізуге 
айрықша мән беріліп отырғанын айт-
ты.

Кездесу соңында Қасым-Жомарт 
Тоқаев министрлікке төтенше жағ-
дайлардың санын азайту, сондай-ақ 
азаматтардың қауіпсіздігін қам-
тамасыз етуге бағытталған шаралар 
кешенін жүзеге асыру жөнінде тап-
сырма берді.

Sb Мадияр ТӨЛЕУ, 
«Сыр бойы»

ОБЛЫС ӘКІМДІГІНДЕ

Тұрар БЕКМЫРЗАЕВ,
«Сыр бойы»Sb

ҚЫЗЫЛОРДА

АРАЛ

ҚАЗАЛЫ

ҚАРМАҚШЫ

ЖАЛАҒАШ

СЫРДАРИЯ

ШИЕЛІ

ЖАҢАҚОРҒАН

БРИФИНГ

Үкімет отырысынан кейін облыс әкімі 
Нұрлыбек Нәлібаевтың төрағалығымен 

өткен мәжілісте күн тәртібінен тыс 
бірқатар қосымша 

мәселелер қаралды.

Оның бірі – сумен қамтамасыз ету-
ге қатысты мәселе. Аймақ басшысының 
тапсырмасына сәйкес бақша дақыл
дарын егу үшін облыс бойынша барлығы 
3 мың 342 гектар жер арнайы дай-
ындалды. Мамандар егілген көлемді 
қайта нақтылау кезінде су тапшылығы 
байқалған. Кейбір елді мекендерде 
егіншілер су жеткізе алмай, дизельді на-
соспен арықтан су алуда.

Жергілікті халық қосымша жер дай-
ындауды сұрап, егін егуге ынтасын 
білдіруде. Себебі биыл бақша дақылдары 
жоспарланған көлемнен артық егілген. 
Демек, бұл жұмыстар қарапайым ша-
руа адамының күнкөріс деңгейіне оң 
әсер еткен. Облыс әкімі алдағы уақытта 
жергілікті халықтың сұранысына сәйкес 
бақша дақылдарын егу үшін жерді жос
пармен дайындап, тұрғындардың сұра
нысын толықтай қанағаттандыруды 
тапсырды.

Қызылорда қаласы мен аудан 
әкімдеріне «Қазсушар» республикалық 
мемлекеттік кәсіп орны Қызылорда фи-
лиалымен бірлесіп, дақылдардың нақты 
су тұтыну нормасына сәйкес су беру 
кестесін шаруалармен келісе отырып 
үйлестіру, су деңгейін көтеру бойынша 
тиісті жұмыстар жүргізу жүктелді.

Кейінгі уақыттағы кенеге байла-
нысты эпидахуал, адам өліміне әкеп 
соқтырған жағдайлар қоғамда қызу 
талқылануда. Облыс әкімі мер ді герлер 
жұмысындағы кемшіліктерді атап 
көрсетті.

Алдағы күзгі залалсыздандыру жұ
мыстары өз деңгейінде жүргізілуі және 
оны ветеринария мамандары бақылауы 
керек. Мал қоралардың механикалық 
тазартылуы үнемі қадағалауда болуы 
тиіс. Облыс әкімі жауапты басшыларға 
науқастарды ерте анықтауды, кененің 
көбеюіне не себеп болғанын зерттеуді, 
қолданыстағы заңдылықтарды бас
шылыққа ала отырып, үнемделген 
қаржы есебінен қосымша анықталған 
елді мекендерді шұғыл залалсызданды-
руды, кенеден қорғану шараларын наси-
хаттауды тапсырды.

Облыс әкімі жастардың кәсіпкерлік бас
тамаларына берілетін жеңілдетілген не-
сие кеңінен қолдау тауып, сұраныс көлемі 
артқанын айтты. Қазірдің өзінде 257 орынға 
313 адам сұраныс білдірген. Қаржының 
толық игерілуіне байланысты құжат 
қабылдау уақытша тоқтатылды. Еңбек және 
халықты әлеуметтік қорғау министрлігіне 
тағы да 200 адамға 1 млрд теңгеге қосымша 
бюджеттік өтінім жолданды.

Үкімет отырысынан кейін Премьер
министр берген тапсырмаларды пы сық
тау мақсатында облыс әкімі Нұрлыбек 
Нәлібаевтың төр аға лығымен мәжіліс өтті. 
Мәжілісте аймақ басшысы Индустрия және 
инфрақұрылымдық даму ми нистрі Марат 
Қарабаев бастаған қазақстандық делегация 
құрамында Қытай Халық Республикасына 
барған іссапарының қорытындылары тура-
лы айтты.

Іссапар аясында облыс басшысы бірнеше 
мұнайгаз, химия және әртүрлі өнеркәсіптік 
жабдықтарды шығаратын қытайлық компа-
ния басшыларымен кездесті. Нәтижесінде, 
тамыз айының 10нан кейін «Gepetto» және 
«Қытай Ұлттық машина жасау корпорация-
сы» және басқа да қытай компанияларының 
өкілдері Қызылорда облысына іссапармен 
келетін болды.

Аймақ басшысы қытайлық инвесторлар-
мен тиімді байланыс орнатып, инвестиция 
тарту арқылы жаңа өндіріс ашу үшін инве-
стицияны қажет ететін барлық саладағы 
жобаларды ұсынып, таныстыруды тапсыр-
ды. Жұмыс сапары нәтижелі болуы үшін қол 
қойылған меморандумдар мен келісімдер 
бұлжытпай орындалуы керек. Осыған орай 
қала, аудан әкімдері мен барлық басқарма 
басшыларына тиісті тапсырмалар берілді. 

Облыс әкімі 2023 жылдың қаңтармаусым 
айларында негізгі макрокөрсеткіштер 
Қызылорда қаласында, Шиелі және 
Жаңақорған аудандарында төмендегенін 

атап өтіп, жағдайды тұрақтандыру үшін 
берілген тапсырмалардың орын далу бары-
сы туралы сұ рады. Аталған аудандар мен 
Қызылорда қаласы әкімдеріне жағдайды 
зерделеп, оны жақсартудың жолдарын же-
дел қарастыру жүктелді.

Облыс бюджетінің иге рілуі бойынша ең 
төменгі көрсеткіштер Қармақшы ауданы 
және Қызылорда қаласында қалыптасқан. 
Аймақ басшысы Қызылорда қаласы мен 
барлық аудандар әкімдеріне, бағдарлама 
әкімшілеріне ай сайын жоспарланған 
қаражатты 100% толығымен игеруді, ол үшін 
тауар жеткізушілер және мердігерлермен 
тиісті жұмыстар жүргізуді тапсырды.

Тұрғындарды тұрақты және сапалы 
электр энергиясымен, ауызсумен, жылумен 
қамту – басты міндеттің бірі. Сондықтан 
жауапты басшылар инженерлік желілерді 
жөндеуге және қайта жаңғыртуға бөлінген 
қаржылардың уақытылы иге рі луін, 
нысандардың алдағы жылу беру маусымы-
на дайын болуын қамтамасыз етуі тиіс. Ал 
табиғи монополияларды реттеу комитетінің 
аумақтық департаменті коммуналдық 
кәсіп орындардың тарифті өзгертуге 
ұсынған өтінімдерінің негізділігін тексеріп, 
мерзімінде нақты шешім қабылдауы керек.

Халықты жұмыспен қам ту дың өңірлік 
жол картасын іске асырудың бірқатар көр
сеткіштерінде оң динамика байқалады. 
Осы бағыт тағы жұмыстарды әрі қарай жал
ғастыру, қаржыны мақсатты игеру қажет. 
Облыс әкімі облыстық басқармалар, Қы
зыл орда қаласы және аудан әкімдеріне 
жоспарланған 43 898 жұмыс орнының 
ашылуын 1 қыркүйекке дейін кемінде 75 
пайызға жеткізуді тапсырды. Жастардың 
кәсіпкерлік бастамасына жеңілдетілген не-
сие беру үшін қосымша 200 адамға 1 млрд  
теңгеге жобалар пулын әзірлеп, «Аграрлық 
несие корпорациясының» филиалына ұсыну 
керек.

БІРІНШІ ЖАРТЫЖЫЛДЫҚ
ҚАЛАЙ ҚОРЫТЫНДЫЛАНДЫ?

ЗАЛАЛСЫЗДАНДЫРУДАҒЫ 
КЕМШІЛІКТЕР АТАП КӨРСЕТІЛДІ

Облыс басшысы ауылаймақтың ажа-
рын айшықтап, келбетін көркем етуді 
көздеген «Үлгілі елді мекен» конкур-
сын дәстүрлі түрде жыл сайын өткізу 
жоспарланғанын атап өтті.

– Бүгін бірлік пен берекенің, тазалық 
пен абаттандырудың үлгісін көрсеткен 
жеңімпаздарға күнделікті тұрмысқа 
ең қажетті, заманауи үлгідегі техника-
ларды табыстаймыз. Тазалыққа жаны 
құмар қала тұрғындарының да абат-
тандыру бағытындағы еңбектері ора-
сан зор. Жеңімпаз атанған шағын ау-
дандарда сквер салу, көше, аулаларды 
жарықтандыру, балалар және спорттық 
ойын алаңдарын салу сынды жобаларды 
облыстық бюджеттен қаржыландыратын 
боламыз.

Күзде «Үлгілі елді мекен» конкур-
сы қаланың шағын аудандары, аудан 
орталықтары мен ауылдар арасын-
да қайта жалғасады. Қазірдің өзінде 
облыстық бюджеттен 523 млн теңге 
қаржы бөлініп, дайындық жұмыстары 
бас талды,– деді Нұрлыбек Машбекұлы. 

Мемлекет басшысы кәсіпкерлерді 
туған жерге жанашырлықпен 
қарауға, патриотизм мен әлеуметтік 
жауапкершіліктің үлгісін көрсетуге, 
ел экономикасын дамытуға үлес 
қосуға шақырғаны белгілі. Жергілікті 
кәсіпкерлер, облыстан шыққан меце-
наттар «Туған жерді бірге түлетейік!» 
бастамасын қолдады. Бүгінде аймақта 

демеушілікпен барлығы 30 млрд 100 
млн теңгенің жобалары жүзеге асу-
да. Оның ішінде, елді мекендер мен 
қаланы көркейтуге басымдық берілген. 
Демеушілердің қолдауымен 1 млрд 
100 млн теңгеге облыс орталығындағы 
50 үйдің қасбеті заманауи панельдер-
мен қапталуда. Тағы 1 млрд теңгеге 
20 көпқабатты тұрғын үйдің аулала-
ры абаттандырылып, яғни, заманауи 
спорт алаңдары, тротуарлары, жарық 
бағаналары жаңартылуда.

Аймақ халқы атынан демеушілерге 
алғыс айтқан облыс әкімі тағы бір ерекше 
бастаманы атап өтті.

– Тұрғындарының тілегі бойынша ау-
дан орталықтарында музей, кітапхана, 
архив, неке қию залы, ардагерлер және 
аналар, жастар орталықтары сынды 
бірқатар мекемелерді біріктіріп, зама-
науи бір ғимарат етіп салу бағытындағы 
жұмыстарды қолға алудамыз. Бұл 
жұмыстар туған жеріміздің гүлденуіне оң 
әсер ететіні сөзсіз – деді аймақ басшысы.

«Үлгілі елді мекен» облыстық 
конкурсының «Үлгілі ауыл» номинация-
сы бойынша үшінші орын және әмбебап 
тиегіш трактор Арал ауданы Аманөткел 
ауылына табысталды. Екінші орын 
жеңімпазы Жалағаш ауданы Таң ауы-
лына жер қазатын трактор тіркемесімен 
берілді. Бірінші орынға Сырдария ауданы 
Нағи Ілиясов ауылы жер қазатын трак-
тор және жүк тасымалдайтын «КамАЗ» 
көлігін алды.

Конкурстың «Үлгілі аудан орталығы» 
номинациясы бойынша үшінші орынмен 
Қазалы ауданы Әйтеке би кенті марапат-
талып, оған ассенизатор машинасы және 
жол тазалайтын трактор табысталды. 
Ал екінші орынға ие болған Шиелі кенті 
қалдық тасымалдайтын «КамАЗ» көлігін, 
жол тазалайтын трактор және ассениза-
тор машинасын жеңіп алды. Бірінші орын 
алғаны үшін Жаңақорған кентіне қалдық 
тасымалдайтын «КамАЗ» көлігі, арнайы 
жол тазалайтын «КамАЗ» көлігі, ассени-
затор машинасы және кран манипулято-
ры берілді.

«Қызылорда қаласының үлгілі 
шағын ауданы» номинациясы бойын-
ша үшінші орын жеңімпазы болған 
«БәйтерекШұғыла» шағын ауданына 
«Сквер құрылысы» жобасы сыйға тартыл-
ды. Екінші орын жеңімпазы «Сырдария» 
шағын ауданы «Балалар және спорттық 
ойын алаңдары құрылысы» жобасымен 
марапатталды. Бірінші орын жеңімпазы 
«Арай2» шағын ауданына «Сквер, 
спорттық ойын алаңдары құрылысы және 
көшеаулаларды жарықтандыру» жобасы 
берілді.

Облыстық конкурсқа қатысып, 
көркейтукөгалдандыру шараларына 
үлес қосқаны үшін бірқатар белсенді аза-
маттар облыс әкімінің «Алғыс хатымен» 
марапатталды.

Ісшара соңы облыс өнер паз дарының 
концерттік бағдарламасына ұласты.

ЖАҢА ӘКІМ САЙЛАНДЫ
Қалалық мәслихат төрағасы Ибадулла 

Құттықожаев пен қала әкімі аппаратының басшы-
сы Жасұлан Абатов Ақсуат ауылдық округінде болып, 

жергілікті тұрғындарға округ әкімін таныстырды. 

Естеріңізге сала кетсек, 9 шілде күні Ақсуат ауылдық 
округі әкімінің сайлауы өткен болатын. Сайлауға 
төрт кандидат өзінөзі ұсынды. Округ бойынша 5602 
сайлаушының 4548і өз таңдауын жасады. Сайлау 
қорытындысы бойынша Нұрболат Бақытов 3 668 (81,2 
пайыз) дауыс жинады.

Жиында қалалық сайлау комиссиясынның төрағасы 
Ғалым Баймұрзаев жаңадан сайланған Нұрболат 
Бақытовқа куәлік табыстады. 

АРДАГЕРЛЕР 
САЯХАТҚА ШЫҚТЫ
Арал ауданы әкімдігінің ұйымдастыруымен 50 

ардагер түркі халықтарының рухани астанасы – 
Түркістан қаласына жолға шықты.

Саяхаттаушылар қатарында ауданға қарасты қала, 
кент және ауылдық округтердегі еңбек ардагерлері мен 
түрлі салада қызмет еткен зейнеткерлер бар. 

Сапар барысында ардагерлер алдымен Қорқыт 
ата кешеніне аялдаса, одан әрі Қожа Ахмет Яссауи, 
Арыстан баб кесенелерін зиярат етпек. Сондайақ са-
яхат барысында Түркістан жеріндегі басқа да тарихи, 
көрнекті, киелі орындар қамтылады. 

Аудандық мәслихат төрағасы Базарбай Төрахметов 
пен аудандық ардагерлер кеңесінің төрағасы Әділбек 
Әйімбетов ардагерлерді шығарып салу рәсіміне 
қатысып, оларға сәт сапар мен жақсы демалыс тіледі.

ТИІМДІ ЖОБА
Аудан әкімдігінің мәжіліс залында 

«Ауыл аманаты» жобасына қатысты мәжіліс өтті. 

Жиында аудан әкімінің орынбасары Күнтілес На-
зымбеков ауданда жобаны тиімді іске асыру үшін  
жұмысшы топ құрылғанын айтты. Сондайақ, «Атаме-
кен» ұлттық кәсіпкерлер палатасы мамандары жоба 
ұсынушыларға бизнес жоспар жасау, кепіл мүлкін сара-
лау, несие тарихын зерделеу, кепілге қойылатын жыл-
жымайтын мүліктің несие тарихын зерттеу жұмыстары 
жайлы түсіндірді.

«УЧАСКЕ» ЖЕДЕЛ ШАРАСЫ 
Аудан көлемінде «Учаске» жедел-

профилактикалық іс-шарасы өткізілуде. 

Ісшараның мақсаты – халық арасында ішкі істер 
органдарының имиджі мен беделін арттыру, азамат-
тармен сенімді тығыз қарымқатынас орнату, сондай
ақ қызмет көрсетілетін әкімшілік учаскелерде құқық
бұзушылықтың алдын алу, анықтау және жолын кесу. 

Құқықбұзушылық жасауға, спирттік ішімдіктер 
және есірткі құралдарын пайдалануға бейім адамдарға 
ерекше назар аудара отырып, ішкі істер органдарының 
профилактикалық, пробациялық және тізімдік 
есептерінде тұрған адамдар тұрғылықты жері бойынша 
тексерілуде.

БАЛЫҚ АУЛАП ЖАРЫСТЫ
Аудан ардагерлері арасында балық аулаудан 

дәстүрлі жарыс өтті. Бәсекеге қатысушылардың 
барлығы дайындықпен келген. Ардагерлер арасындағы 

додаға аудан әкімі Асқарбек Есжанов арнайы келіп,  
зейнеткерлерге сәттілік тіледі. 

Ауданда қазіргі таңда 4000ға жуық зейнеткер 
бар. Олар 79 бастауыш ұйымда есепте тұрады. Баста-
уыш ұйымдардың жұмыс істеуіне қажетті жағдайлар 
жасалған.

Жарыс нәтижесінде Аққыр ауылынан келген 79 
жастағы Үсен Шандыбаев жеңімпаз атанды.

ЖАСТАРҒА МҮМКІНДІК КӨП
Аудан әкімі Берік Сәрменбаев аудандағы жас 

кәсіпкерлермен кездесті. 

Ол жастарға ерінбей еңбек етіп, кәсіппен 
айналысуға кеңес беріп, мемлекеттен беріліп жатқан 
барлық мүмкіндіктерді пайдалануға және мемлекеттік 
бағдарламаларға қатысуға шақырды.

Басқосуда аудандық жастар ресурстық орталығының 
директоры Нұрман Әбдірасылов ауданға қарасты елді 
мекендердегі жастар арасындағы кәсіпкерлікті дамыту 
бойынша атқарылған жұмыстарға тоқтады. Мұнан соң, 
бөлім басшылары өз салалары бойынша жанжақты 
бағытбағдар берді. Шара барысында жас кәсіпкерлер 
ұсыныстарын айтып, сұрақтарына жауап алды.

ЖҰМЫСШЫЛАРДЫҢ 
ҰСЫНЫСЫ ЕСКЕРІЛДІ

Аудан әкімі Нұржан Ахатов «Шиелі тас» ЖШС 
жұмысшыларымен кездесті. 

Кездесу барысында жұмысшылардың көлік тасы-
малы саласына қатысты ұсыныспікірлері тыңдалып, 
тиісті сала басшыларына бірқатар тапсырмалар берілді. 

Айта кетейік, серіктестік жылына 60 мың тонна әк, 1 
млн тонна қиыршық тас өндіруге қауқарлы. 48 адамды 
тұрақты жұмыспен қамтамасыз етіп отыр.

ҚОС КҮМІСПЕН ОРАЛДЫ
Испанияның астанасы Мадрид қаласында 

өткен еркін күрестен халықаралық гран-при 
турнирінен аудан спортшылары қос күміспен оралды. 

74 келі салмақ дәрежесінде Қанат Мұсабеков пен 79 
келі салмақта өнер көрсеткен Нұржігіт Мұстафа жеңіс 
тұғырынан көрінді. Жалпы Жаңақорғанда еркін күрес 
мектебі жарты ғасыр бұрын қалыптасып, білекті балу-
андар шыққан.  

Дайындаған Айсәуле ҚАРАПАЕВА,
«Сыр бойы»

ОБЛЫСТЫҚ БАЙҚАУДЫҢ 
ҮЗДІКТЕРІ МАРАПАТТАЛДЫ

109 БАЙЛАНЫС 
ОРТАЛЫҒЫ 
ҮЗДІКСІЗ ЖҰМЫС 
ІСТЕЙДІ

109 бірыңғай байланыс орталығына 
халықтың сенімі артқан. Жыл басынан бері 

облыс тұрғындарынан 76 мыңнан астам 
хабарлама келіп түскен. Оның 99,3 пайызы 

жедел қоңырау болса, 0,7 пайызы әлеуметтік 
желілер арқылы өз шағымдарын жеткізген.

Бұл туралы өңірлік коммуникациялар 
қызметінің ұйымдастыруымен өткен көш
пелі брифингте облыс әкімі аппараты жедел 
әрекет ету орталығының директоры Руслан 
Бүркітбаев айтып берді. 

– Бірыңғай байланыс орталығы – 109 
желісі облыста 2020 жылы құрылды. Онда 
барлығы 28 диспетчероператор бекітілген 
кезекшілікке сәйкес тәулік бойы облыс 
тұрғындарынан келіп түскен хабарламаларға 
жауап береді. Біздің мекемеге келіп 
түскен хабарламалар былтырғы жылмен 
салыстырғанда 30 мыңға көбейіп отыр. Бұл 
– аймақ тұрғындарының 109 бірыңғай бай-
ланыс орталығына сенім артқанын көрсетеді. 
Жалпы, бір тұрғыннан келетін қоңырауды 
қабылдап, оған толықтай жауап беруге 18 
секунд уақыт кетеді. Орталық республика 
көлемінде алдыңғы қатарда. Біздің қорда 
кейінгі 3 жылдағы хабарламалардың тізімі 
сақталған. Қазір 109 бірыңғай байланыс 
орталығын одан әрі дамыту және трансфор-
мация жасау бойынша қажетті шаралар қолға 
алынды. Осы арқылы облыс көлемінде «Саll 
орталық» қағидатын қалыптастыруды жо-
спарлаудамыз. Әрдайым халықпен тығыз 
байланыста жұмыс істейміз, – деді ол.

Айта кетейік, жыл басынан бері элек-
трмен жабдықтау, су жүйесі, тұрғын үй, 
қала тазалығы, көше жарығы, ветеринарлық 
қызмет, қоғамдық көлік, табиғи газ қызметі, 
жылу жүйесі, телекоммуникация қызметі 
бойынша өтінімдер тіркелген.

109 бірыңғай байланыс орталығы 24/7 
режимінде халыққа қызмет көрсетеді. 
Сондайақ, «Көмек109» мобильді қосым
шасы мен @kyzylorda109_user_bot телеграмм 
боты арқылы өтінім жіберуге мүмкіндік 
қарастырылған.

Облыс әкімі Н.Нәлібаевтың 
төрағалығымен өңірді сумен қамтамасыз 

ету мәселелеріне арналған жиын өтті.

Қазіргі уақытта аймақта егінді су-
мен қамтамасыз ету күрделі жағдайда 
өтіп жатыр. Дегенмен, жауапты 
министрліктермен, шаруалармен 
бірлесіп егінді судан қалдырмау шарала-
ры қабылданған. Облыста арнайы жұмыс 
тобы құрылып шаруашылықтарға судың 
кезекпен берілуі бақылауға алынған. 

Жоғары орналасқан жерлерге су жеткізу 
және қашыртқыдағы суды екінші мәрте 
пайдалану үшін 351 насос пайдаланылу-
да.

Өңірде су тапшылығын болдырмау 
үшін шілдетамыз айларында «Шардара» 
су қоймасына түсетін судың көлемі се-
кундына 200 текше метрден кем түспеуі 
және қоймадан төменгі ағысқа секунды-
на 500 текше метр су жіберілуі қажет.

Облыс әкімі жауапты басшыларға 
егінді судан қалдырмау шараларын 
бақылауда ұстауды тапсырды.

СУМЕН ҚАМТАМАСЫЗ ЕТУ 
МӘСЕЛЕЛЕРІ ТАЛҚЫЛАНДЫ

ҚоғамSb

«Көп жасағаннан сұрама, көп 
көр геннен сұра» дегендей, өткен ға
сырдың жетпісінші жылдарының со
ңында өз басымнан кешкен бірнеше 
жайттарды баяндауды жөн көрдім. 
Сол кезде күріш өнімділігін барын
ша көтеріп, мансап пен атақ үшін 
жасалған тіршіліктер Одақ көлеміне 
тарады. Облыс күрішшілерінің мұн
дай жетістіктеріне күдікпен қа ра ған 
ғалымдар алдында өндіріс жетекшісі 
ретінде көрсет кіш тері міз ді қор ғаған 
едім. 

Ол уақытта Жалағаш ауданының 
Калинин атындағы кеңшарында 
өн  діріс бригадирі болып жұмыс іс
тейтінмін. Екі жоғары оқу орнын 
бітірген биолог, ғалымагроном, 
ор   да бұзар отыздың ішіндегі кезім. 
Шар уашылығымыз – «Главриссов
хозстрой» жүйесіне қарайтын көп
салалы кеңшар. Облыста алдыңғы 
қатарлы, өндірісі өрге домалап, дү
рілдеп тұрған. Сегіз танапты ин
женерлік жүйеге келтірілген жер 
аг ротехникалық талаптарға сәйкес 
игеріліп, күріш көлемі 3100 гектарға 
жеткізілген. Орта есеппен гектары
на 50 центнердің үстінде өнім алы
нып, жекелеген күрішшілер 6270 
центнер, одан да жоғары өнімге қол 
жеткізіп жүрген кез еді.

Сол жылы өзім басқарған бригада  
350 гектар күріштің әр гек тарынан 56 
центнер, ал меха ни  каландырылған 
кешенді звено жетекшісі Ким Ман 
Самның шә кірт тері Цой Рикс, Цой 
Константин, Чай Юр Сен 65 центнер 
өнім алған.   

Тікелей Одаққа, Мәскеуге бағы
натын  «Главриссовхозстрой» жүйе
сінің күріш шаруашылығындағы 
өн діріс жетекшілері мен агроном 
ма мандары жыл сайын күзгі егін жи
налып болғаннан кейін Краснодар 
қаласындағы Кубань мемлекеттік 
ауылшаруашылық институтына тә
жірибе алмасу мақсатында екі ай
лық білім жетілдіру курсына оқуға 
жіберілетін.

Мен 1979 жылдың қараша айы
ның ортасында сол курсқа бар
дым. Краснодар өлкесі Қара теңіз 
жағалауындағы қысы жұмсақ, жері 
көкорай шалғынды, шағын орман
ды, қара топырағы гумсқа бай, ауыл 
шаруашылығының інжумаржанына 
айналған аймақ болатын. Сол кез
де Кубань Ауыл шаруашылығы ин
ститутында он бір мың студент 16 
мамандық бойынша білім алады 
екен. Оның екі мыңға жуығы Азия, 
Африка, Латын Америкасынан кел
ген студенттер болса, мыңға жуы ғы 
– Социалистік лагерь елдерінің тың
даушылары.

Одақ көлемінде күріш егетін со
нау Қиыр шығыстағы Амур бойынан 
Орта Азия, Қазақстан, Дон, Ставро
поль, Краснодар өлкелерінен барған 
өндірістің бел ортасында жүрген 
жетекшілер мен мамандар өзара 
тә жірибе алмасып, білім көтердік. 
Кейде тәжірибе алмасу кезінде қызу 
айтысқа да түсіп жүрдік. Институтта 
аты Одаққа, дүние жүзіне танымал 
ғалымдар дәріс оқыды. Солардың 
ішінде алпысыншыжетпісінші жыл
дары Қызылорда облысында жаңа 
жерлерді инженерлік жүйеге келтіру 
жұмысына басшылық жасаған ин
женергидротехник, одақтық «Глав
риссовхозстрой» тресі бастығының 
орынбасары болған «Қызылқұм», 
«Шардара», «Қызылорда», «Солжаға», 
«Қазалы», «Түгіскен» массивтерін 
игеруге қатысқан, Қазақстанды 
жа  нындай жақсы көретін до
цент Н.Бол конский деген кісі бол
ды. Ұзын бойлы, ірі денелі. «Мен 
Л.Толс тойдың «Соғыс және бейбіт
шілік» романындағы князь Бол
конский емеспін, инженергидро
техник, доцент Болконскиймін» 
деп лекциясын бастайтын. «Осын
да менің қызылордалық жерлесім 
отыр» деп, менің тұруымды өтініп, 
біздің елде атқарған жұмыстарын, 
қызықты өмір жолдарын әңгімелеп, 
тыңдаушыларды үйіріп әкететін. 
Лекциясының негізгі бағыты – 
біздің облыстағы еңбек еткен жыл
дары, жаңадан тегістелген инже
нерлік алқаптарда атқарылған 
гид ро техникалық жұмыстар жайлы. 

Те гістелген алқаптарды пайдалануға 
берген кездегі қызықты шақтарын, 
қазақтың қонақжайлығын, киіктің 
етінен қуырдақ жасағандарын ай
тып, тыңдаушылардың ауызынан 
суын ағызатын. Өзімен қызметтес 
бол ғандарды еске алып, аудан, об
лыс басшыларының халықпен жұмыс 
істеудегі, ел басқарудағы іскерлігін 
әсерлі жеткізетін.

Курс жетекшісі, ауыл шаруашы
лығы ғылымдарының кандида ты, аға 
оқытушы В.Масловец қы зы  ғушылық 
танытып, біздің кү ріш  шілердің өн
дірістік көрсет кіш терін, тәжіри бе  
лерін, мол өнім алудың жолда рын 
сұрау мен болатын. Барған бойда 
менің мәлі меттерім мен танысқан 
«Тропикалық жә не субтропикалық 
өсімдіктер» ка фед расының меңге
рушісі, доцент В.Павлюков Қызыл
орда облысы Жалағаш ауданы Кали
нин кең шарында күріштен мол өнім 
алудың агротехникалық шаралары 
жайлы, облыс күрішшілерінің жо
ғары өнім алуының жолдары тура
лы реферат дайындауды тапсырды. 
«Сіздердің күрішшілеріңіздің кейінгі 
жылдары әр гектардан 100 центнер 
үстінде өнім алуы бізді, ғылыми
зерттеу институтының ғалымдарын 
қызықтыруда. Сондықтан ғылыми 
кеңеске толыққанды мағлұмат бе
руге тиіссіз. Кеңестің жұмысына ин
ститут директоры академик Алешин 
қатысады» деп жауапкершілік артты.

Арасында «Мәліметтер алмаса
мыз, екі жоғары оқу орнын бітірген 
биолог және ғалымагроном біздің 
институтта сіздің өңірден бұл кезге 
дейін болған жоқ» деп біраз мақтап 
алды. Сонымен өзіммен бірге ала 
барған мәліметтерімді аудан, облыс 
кү ріш шілерінің істәжірибелерін, 
өн  дірістік көрсеткіштерін жинақ
тадым. Рефератымның негізі өзі
міз дің шаруашылықтағы күріш егі 
сінің агротехникалық шаралары, 
өндірістік бригаданың көрсет кіші, 
облысқа танымал диқан дар  дың жұ
мыстары болды. Сол жыл  дары мен 
басқарған бригада ең бек ұйым
дастырудың механика лан дырылған 
звено жүйесіне және еңбек төлеудің 
акордтық жүйесіне көшкен бола
тын. Еңбекті ұйымдастырудың аг
ротехникалық күтіпбаптау, су ғару, 
жинау, еңбекақы төлеу жолдарын 
қамтыдым. 

1980 жылдың 15 қаңтары әлі 
есімде. Институттың акт залы ға
лымдар мен студенттерге толған, 
ине шаншар жер жоқ. Азия, Афри
ка, Латын Америкасының да тың
даушылары баршылық. Кеңесті инс
титуттың проректоры А.Краснов 
ашып, ма ңыздылығына тоқталды. 
Өндіріс практиктерінің  істәжіри
белері ғы лымның қозғаушы күші 
болатынын айтып, кейінгі жылда
ры күріштен мол өнім алып жүрген 
Қызылорда облысының  күрішші 
ма маны деп маған сөз берді. Біз дің 
облыстың Краснадор өлкесі кү ріш
шілерімен тығыз байланыста еке
німізді айта келіп, бұл байланыс 
елуінші жылдары мемлекет, қоғам 
қайраткері ресейлік қазақ, кезінде 
Астрахань облысы обкомының хат
шысы, кейіннен Қызылорда облыс
тық пар тия комитетінің бірінші 
хат шысы болған М.Сужиковтің 
тікелей бас шылығымен орнағанына 
тоқталдым. Сол кісінің ұсынысы бой
ынша «Кубань3» күріш тұқымы бізде 
аудандастырылып егіліп, өңірге тез 
бейімделіп, мол өнімге қол жеткізіп 
жүргенімізді баяндадым. Рефера
тымда өзім еңбек ететін кеңшардың 
күріштен мол өнім алудағы іс
тәжірибесін, еңбекті ұйымдастыру 
жолдарын, түрлі экономикалық же
тістіктерін және күріш шаруашы
лығындағы қиындықтарын, арнаулы 
техникалар мен кіші механизмдердің  
жоқтығын, отандық тұқым, ты ңа
йтқыш себетін сеялкалар мен жер 
өңдейтін соқалардың, жер те гіс тейтін 
құралдардың күрішке ар налмағанын 
жеткіздім. Инс ти тутқа осы мақсатта 
жұмыс жүргізу туралы ұсыныс жа
садым. «Мен ғылыми жетістіктерді 
өндірістің шешуші буынына енгізіп 
жүрген практик маманмын» деп ба
яндамамды аяқтадым. Зал ду қол 

шапалақтай қошемет көрсеткен еді. 
Бірақ бұл құрмет ұзаққа бармады. 
Сұрақты қарша бората бастады. Қазір 
олар дың атыжөні есімде қалмапты. 
Сондағы қойған сұрағы «Біз білетін 
сіздің облыстың топырағы сор
сортаң, табиғи құнарлығы өте аз. 
Ал сіздер кейінгі жылдары әр гек
тардан 100 центнердің үстінде өнім 
алдыңыздар. Осының сыры неде?» 
Осындай провакациялық сұрақтарды 
ғалымдар жолдады. 

– Краснодар өлкесін Кубань өңірі 
деп атағандай, Қызылорда облысы 
да – Сыр бойы деп аталатын өлке. 
Табиғат Сыр бойына осы дақылды 
өсіруге, одан мол өнім алуға жағдай 
жасаған. Орта Азия республикала
рын басып өтетін Сырдария суы 
күріш дақылы үшін өте тұщы. Да
қылдың өсіпөнуіне қажетті мине
ралды, органикалық элементтерді 
қоса әкеліп, байытып отырады, – деп 
бастап, элементтердің пайыздық 
мөлшерінен мысал келтірдім. 

Сөзім дәлелді болу үшін деп одан 
әрі жал ғас тырдым. 

– Күрішке ең қажетті фактор
лар – қорек, жылу, күн сәулесі. Одан 
да қылдың алатын жылу энергия
сы, күріштің өсу дәуірі кезінде да
қыл дың алатын жылу энергиясы 
40004500 килокалория. Ал кей жыл
дары 5000 килокалорияға жетеді. 
Жақсы диқан күріштік жерге тех
ника түскеннен бастап, дақылды 
қамқорлыққа алады, сепкеннен 
бас тап су режимін сақтайды, арам
шөптерге қарсы препараттар беріп, 
2 рет үстеп қоректендіреді. Осындай 
айрықша күтім арқасында бір түп 
күріш қосымша 1012, кейде одан да 
көп қосымша сабақ салып түптейді. 

Жоғарыда айтылған килокало
рия, жарық, жылу энергиясы күрішті 
түгел масаққа отырғызады, түптеген 
күріштің әрбір қосымша масағы 
120150ге дейін дән салады. Зябь 
пен жоңышқаға орналасқан дақыл 
осындай агротехникалық талаптар 
мен ғылыми жетістіктердің негізінде 
гектарына 100 центнерге дейін өнім 
береді, – деп методикалық дәлелмен 
көздерін жеткіздім. 

Күріштің биологиялық сыйым
дылығы жоғары өнімді көтере ала
тынын айттым. Онымен қоймай, өз
деріне қарсы шықтым. 

– Кубань қара топырақты құнарлы 
өлке, жерге тыққан таяқ көктейді. 
Бірақ өкініштісі сол, сіздерде күріш 
дақылы өніпөсу кезінде жеткілікті 
күн сәулесін, жарық энергиясын ала 
алмайды. Оның үстінде күріштің 
гүлдеп масаққа отыру кезінде жаң
быр көп жауып, гүлдері төгіліп да
қылдың масаққа толық отыруына 
кері әсерін тигізеді. Осыдан барып 
дақылдың масаққа отыру, дән толық 
пісу кезінде қажетті энергия алуы 
25003000 килокалориядан аспай
ды. Соның салдарынан өлкеде әр 
гектардан 6265 центнер өнім алып 
келесіздер. 

Менің бұл пікіріме Социалистік 
Еңбек Ері, «Красноармейский» кең
ша рының директоры, біздің облысқа 
жанашыр азамат Алексей Исаевич 
Майсторенко келіскен болатын, – 
деп сөзімді аяқтадым. 

Тұжырымымды «Биологиялық 
мамандарды ұйымдастыру» ка фед
расының меңгерушісі, ауыл ша
руашылығы ғылымдарының докто
ры, профессор А.Лекоступ қолдады. 
Рецезент ретінде бір шаруашылық 
негізінде  жасалған, сол арқылы об
лыс күрішшілерінің мол өнім алу 
әдістері баяндалған рефератымның 
құндылығына тоқталып, кеңесте «өте 
жоғары» баға берді. Рефератым өзім
де көп жыл сақталып, ке йін нен күріш 
ғылымизерттеу инс титутының му
зейіне тапсырдым. 

Қоштасарда бұл кісілер маған 
институттың аспирантурасына тү
суге баяндама тақырыбы келешек 
ғылыми жұмыстарымның негізгі 
болатынын айтып қолқа салған еді. 
Өкінішке қарай, елге келгеннен 
кейін көп ұзамай аудандық партия 
комитетіне қызметке шақырылып, 
ғылымнан қол үзіп кеттім.

Социалистік Еңбек Ері, «Крас
ноармейский» кеңшарын отыз жыл 
басқарған А.Майсторенконың шар
уашылығын аралап, пікір алысу, 
қы зылордалық күрішшілерге деген 
оның жүрекжарды тілегі – өз алдына 
әңгіме. Бұл да – өткен күндердің бір 
белгісі.

Рысбай КӘРІМОВ,
Жалағаш ауданының 

Құрметті азаматы

Өткен күннен 
бір белгі

«Өткенді білмей, жаңаны жасай алмайсың» дегендей, кешегінің 
бәрін жамандай беруге болмайды. Ол – халқымыздың жүріп өткен 

жолы, ел тарихы. Сондықтан оның жақсы жақтарын, қоғамымыздың 
түрлі даму кезеңін басынан өткізген кеңестік дәуірдегі азаматтардың 

мағыналы іс-әрекеттерін, тыныс-тіршілігін жастарымыздың есіне 
салып отырсақ, артық болмас еді. 

Жаңа портал 
жарытпады
Ауыл шаруашылығы министр лі

гінің сәуірдегі дерегінше, жаңадан 
қосылған gosagro.kz жүйесі 60 млрд 
теңге сомасындағы 1,8 мың өтінімді 
немесе қаржыландыру көлемінің 37 
пайызын кері қайтарып үлгерген. 
Қалыптасқан тәжірибеге сай мұндай 
өтінімдер 1 пайыздан аспауы тиіс 
болса, бұл да портал жұмысының 
толыққанды жетілмегенін көрсетеді. 
Несиелер бойынша пайыздық мөл
шерлемені субсидиялау – ең өзекті 
мәселелердің бірі. Бұған қатысты 
ми нистрлік өкілдері бұған дейін 
қолданыста болған Qoldau.kz плат
формасындағы деректерді осы жыл
дың наурызының соңына дейін ала 
алмағанын айтқан. Соның сал да ры
нан министрлік былтырғы өті нім
дерді төлей алмапты.

Министрлік қалай ақталса да, 
зардабын фермерлер көрді. Облыс
та 22 пайыздық несие алған шар
уашылықтар оның 6 пайызын төлеп, 
қалған 16 пайызын мемлекет субси
диялауы керек еді. Жүйенің жөнді 
жұмыс істемеуінің кесірінен шаруа
лар пайыздық мөлшерлемені то
лығымен өздері төлеуге мәжбүр 
бол ды. Біразы шығынның үстіне 
шы ғын жамап, кәсібін кері кетірді. 
Об лысымыздағы «Сырдария1» не
сие серіктестігі» ЖШСна қарасты 
200 шаруашылық алғашқы төрт ай
дың ішінде жалпы сомасы 100 млн 

теңгеден астам субсидия ала алмаған. 
Бұл қаржы мал шаруашылығы, өсімдік 
шаруашылығы, техника секілді ша
руалар қажетін өтеуі керек. «Сырда
рия1» несие серіктестігі» ЖШС мони
торинг маманы Мағжан Мырзағұлов 
та осы жайтты ашына айтқан еді.

– Көптеген шаруа мемлекет тара
пынан берілетін пайыздық мөлшер
леменің субсидиясын жыл басы
нан бері ала алмады. Нәтижесінде 
несиелерін жоғары пайызбен жабуға 
мәжбүр болды. Кей кәсіпкерлер не
сие тарихын бұзып алған. Бастапқы 
екі айын төлеп, одан кейінгі айларда 
төлем жасай алмаған шаруалар көп 
болды. Бұл алдағы уақытта олардың 
несие алуын қиындатпақ, – дейді ол.

Жүйеге қатысты бұдан да өзге 
мәселелер жетерлік. Көктемде Ауыл 
шаруашылығы министрлігі Алматы, 
Жетісу, Жамбыл, Қызылорда және 
Түркістан облыстары фермерлерінен 
арзандатылған тыңайтқыштарды 
алу мүмкіндігінің жоқтығы туралы 
көптеген өтініштер түсіп жатқанын ха
барлады. Мұның себебін фермерлерге 
gosagro.kz порталында өтініш беруге 
мүмкіндік жоқтығымен тү сіндірген. 
Бұрын Qoldau жүйесінде фермерлер 
егістіктерді өз дері ен гізген дерек
тер негізінде цифр ландырған. Әрі 
деректердің дұ рыстығы тексерілмей, 
бір форматтылогистикалық бақылау 
болмапты. Қазір gosagro.kz порта
лында субсидияларды алу үшін 
жердің ғарыштық мониторингінің 
деректері негізге алынады. Бұл рет
те фермер ауыспалы егісті және 
оның егістіктерінің ше караларын 
анық таған кезде пара метрлерді қол

мен енгізу, яғни, көзбен белгілеу 
мүмкіндігі жоқ.

Gosagro.kz порталындағы дерек
терге сәйкес, Алматы, Жетісу, Жам
был, Қызылорда және Түркістан 
об лысының фермерлері үш айдан 
астам уақытта 23,5 млрд теңгеге ты
ңайтқыштарды сатып алуды суб
сидиялауға 837 өтінім берген. 350 
өтінімді тиісті өңірлердің ауыл шаруа
шылығы басқармалары қабылдамай,  
осы аралықта бар болғаны 47 өтінімді 
мақұлдапты. Ал әкімдіктердің ақ
па раты бойынша, мемлекеттік қол
даудан бас тартудың негізгі себебі 
– агрохимиялық картограммалардың 
болмауы. Бұл талап 2023 жылы 1 
қаңтарда күшіне енген, оған дейін 
мұндай талап болған жоқ. Мәселені 
шешу үшін министрлік ережелерге 
түзетулер енгізіп, агрохимиялық кар
тограммаларды қолдану талабы алы
нып тасталған болатын.

Бұндай мәселелер шешілмесе, 
азықтүлік өнімдерін өндіру тежеліп, 
бір қатар тапшылық туып, бағаның да 
өсуіне алып келері даусыз. Өйткені 
қиналған шаруа өндірісін тоқтатады, 
ал бұндай жағдайда мемлекет жет
пеген өнімді шетелден алдыруға 
мәжбүр болып, шығынданады. Он
сыз да ауыл шаруашылығы саласында 
қызмет ететін 300ге жуық кәсіпкер 
мемлекет тарапынан берілетін па
йыздық мөлшерлеменің қаңтарақ
пан айларына арналған субсидия сын 
ала алмаған еді. Жоғарыда айт
қанымыздай, қазір шағымның жоқ
тығы, мәселеге байланысты даудың 
тыншығаны – барлық проблема ше
шілгеніне айғақ емес.

Субсидияға 
шаруаның бар таласы

1-бет 

Өткен ғасырдың 60жылдары Қа
залы мен Аралдың төменгі саласын
да су тапшылығы байқала бас тады. 
Нысан құрылысының басталуына осы 
жайт түрткі болған. 1970 жылы мұн
дағы құрылысмонтаж жаб дығына 
18,6 миллион сом қаржы бөлініп, мем
лекеттік комиссия тоспаны қабылдап, 
ел игілігіне пайдалануға берген екен. 
Алғашқы жылдары мекемеде су пай
далану, құрылыс жөндеу, тұрғын үй 
коммуналдық шаруашылық, меха
ни калық, есептеу бөлімдері жұмыс 
ат қарды. Оның есебінде сол жылда
ры Басықара ауылындағы мектеп, 
балабақша, фелдьшерлік емдеу ор
ны, қысқыжазғы клуб үйі, орталық 
асхана, екі дүкен, пошта байланыс 
үйі, екі пәтерлік 16 тұрғын үй, екі қа
батты 16 пәтерлік 2 үй, ауылдағы 
орталықтандырылған бу қазандығы 
мен 25 орындық монша болыпты. 

Кеңес Одағында қайта құру сая
саты жүргенде өзгеріске ең бірінші 
іліккендердің бірі – «Қазалы су тора
бы». Осы уақыттан бастап бұл нысан 
Қазалы су шаруашылығы мекемесі 
құрамына бөлімше болып берілді. 
Сол кезеңде Қазалы су шаруашылығы 
мекемесіне Қуаныш Көланов, Басы
қара елді мекеніндегі «Қазалы су тора
бы» бөлімшесіне Шәкірат Сейтекенов 
сияқты азаматтар басшылық етті. Ал 
1993 жылы қаңтарда «Қазалы су тора
бы» мекемесі Қазалы су шаруашылығы 
теңгерімінен бөлініп, өз алдына дер
бес ұжым болып қайта құрылды. 
Тәуелсіздіктің алғашқы жылдарында 
тірлік оңала бастады. Басшылыққа 
конкурс жарияланып, Басықара елді 
мекеніндегі ЖМК64 мекемесінен 
мамандар бөлімдерге басшылыққа 
шақырылды. Сол уақыттан бері су 
торабының жұмысы тұралаған емес.

Енді нысанның қызметіне ойыс
сақ. Жалпы, «Қазалы су торабы» тос
пасы Сырдария өзенінің тө мен гі 
ағысындағы судың деңгейін бір қа

лыпты жағдайға келтіреді. Арал және 
Қазалы аудандары үшін «Оңжаға», 
«Солжаға», «Ақсай» су жүйе лері ма
гистральді арналары мен егіс тіктерді, 
шабындықтарды, қоршаған ортаны 
экологиялық жақсарту мақ сатында 
кеуіп қалған көлдерді суға толты
рып, қос аудан көлемінде ке шенді 
жұмыстар атқарады.

1994 жылдан бастап басшылыққа 
Болатбек Асербаев кел ді. Кейінгі 
жыл дары мекемеге күрделі жөндеу 
жұмыстары жүргі зілгенін айтпай 
өтуге болмас. Бұл іске Үкіметтің 
«Сыр дария өзені жағалауын ретке 
келтіру және Солтүстік Арал теңізі 
бөлігін сақтап қалу» жобасы бой
ынша Бүкіләлемдік банктен инвес
тиция тартылып, қаржы бөлінді. 
20042006 жылдар аралығында Қы
тайдың геоинженерлік корпорациясы 
қаржыны толықтай игеріп, жұмысты 
аяқтады.

– Маңызды нысан болғандықтан 
су торабы әркез бақылауда тұрады, 
23 жыл сайын жөндеу жұмыстары 
жүргізіледі. Қазір мекемеде 22 адам 
қызмет атқаруда. Антитеррорлық қа
уіпсіздік шаралары қолға алынған, 
бейнебақылау бар, – дейді өндірістік 
бө лімшенің басшысы Б.Асербаев. 

Бұған дейін су тоспасындағы не
гізгі қақпалар мен су жүйелері ма
гистральді арналары сағаларындағы 
гидротехникалық нысан ғимарат та
рына жаңадан темірбетон плита
лары қойылған. Сондайақ құйма 
темірбетонмен құрсауланып, суды 
ашыпжабу қақпа лары жаңаланыпты. 
Жоғары кер неулі электр желілері 
тар тылып, тоспа бойындағы жол
дар асфальтталып, төңірегі түгелдей 
жа рық тандырылды. Абаттандыру 
жұ мыстары атқарылып, торап тір
шілігі жанданды. Төтенше апатты 
жағдайлардың ал дын алып, топан су
дан қорғау үшін осы жұмыстарға мем
лекеттен қар жы бөлініп, уақытылы 

игерілді. «Қа залы су торабы» өзіне 
бекітілген ау мақтарға жүйелі бақылау 
орнатып, қорғаныс бөгеттерінің 
қауіпті деген аймақтарын қайта 
жөндеуді толықтай аяқтаған. 

– Қазір су тапшылығы мәселесі 
бар екенін жасырмаймыз. Алайда әр 
тамшы су есептеулі, сұранысқа сай 
реттеп отырамыз. Өңірімізде күріш 
егіледі, ағын азайды, бұның бәрі 
суды үнеммен жұмсауға үйретеді. 
Таяуда қызметкерлерімізді Қазалы 
ауданының әкімі Мұхтар Оразбаев 
қабылдап, лебізін білдірді. Бұл құр
метке марқайып қалдық, – дейді 
бөлімше басшысы.

2012 жылы «Қазалы су торабы» 
өндірістік учаскеге айналды. Сөйтіп, 
Ауыл шаруашылығы министрлігіне 
қарасты Су ресурстары комитетінің 
шаруашылық жүргізу құқығындағы 
«Қазсушар» республикалық мемле
кеттік кәсіпорнының Қызылорда 
фи лиалы қарамағына өтті. Осылай
ша су торабы аймақ үшін ғана емес, 
бүтін республиканың маңызды ны
сандарының қатарына қосылды. 

Уақытында нысанның жобасме
талық құжаттарын «Средазгипро
водхлопок» институты әзірлеген 
екен. Мұндағы алғашқы құрылысты 
Қы зылорда қаласындағы «Қызылор
даводстрой» тресіне қарасты Қа
залыдағы №16 жылжымалы механи
каландырылған колонна жүргізген. 
Екпінді құрылысқа Кеңес Одағы рес
публикаларынан келген 25 ұлттың 
өкілдері қатысып, аянбай тер төккен. 
Қазір учаске су шаруашылығын 
ілгерілетіп, ел алғысын алып келеді. 
Тіршіліктің көзі саналған дариядағы 
суды егін мен шабындыққа, халықтың 
ауызсуына реттеп беру қазіргідей су 
тапшылығы кезінде оңай шаруа емес. 
Су торабының рөлі бұрынғыдан да 
арта түсіп, еңбегі еселене берері дау
сыз.

Судың да «қара алтындай» 
құны бар. Сол үшін мемле-

кет су шаруашылығында 
ерекше саясат ұстанады. 
Тарихы терең «Қазалы су 
торабы» – өткен ғасырдан 

бері жұмыс істеп тұрған іргелі 
өндірістік учаске. Дәуірінде 
бұл нысанның құрылысын 
салуға тікелей араласқан 

Қазақстанның еңбек сіңірген 
гидротехнигі Әбубәкір 

Тыныбаев болатын. 2000 
жылдан бастап су торабы 

оның есімімен аталады. 

Мадияр ТӨЛЕУ,
«Сыр бойы»Sb

Тіршілігі түрленген 
су торабы

Негізі ол Солтүс тік Қазақстан 
облысы велоспорт мектебінде 
тәлім алған. Алғаш рет вело-
спорт үйірмесі есігін 13 жасында 
ашқан еді. Шал ақын ауданының 
орталығы Сергеев қаласындағы 
№1 мектеп-интернатында 4-6 
сынып аралығында оқыды. Одан 
кейін Петропавл қа ласындағы 
спорттағы дарын ды балаларға 
арналған мамандан ды рылған 
мектеп-интернатын да білі мін 
жалғастырды. Оған ве лоспорт тың 
әліппесін жергі лікті бапкер Вик-
тор Потапов үйретті. Содан бері 
шәкіртіне ақыл-ке ңесін айтып, 
түрлі бәсекеде топ жаруына зор 
үлесін қосып келеді. 

– Әдетте, көпшілік велоспорт-
ты қыз баласына қиын спорт тү-
рі деп санайды. Бұл сөзді жоқ қа 
шығара алмаймыз. Рас, ал ғашқыда 
велосипедті игеріп кету ешкімге 
оңайға соға қой майды. Уақыт 
өте ке ле қиындықтың барлығын 
жеңе ала сың. Оны өзім нің жеке 
спорттық жолымнан көруге бола-
ды. Велоспорт әліп песін үйреніп, 
қыр-сырына қанық қаннан кейін 
алдыма үл кен мақсат қойдым. 
Қазірге де йін бағындырған бе-
лестерім – со  ның айқын куәсі. 
Әрбір жа рыс қа қатысарда өзім ді 
қайрап шығамын. Еліміздің абы-
ройын биіктетсем деймін. Сол 
мақсатыма жеткен сәтте иығым-
нан жүк түскендей сезі немін, – 
дейді ол бізбен әңгімесінде. 

Асқақ арман адамды алға 
жетелейді. Ол 2012 жылы Тал-
дықорған қаласындағы вело-
спорт тан олимпиадаға дайын-
дық орталығына түсті. Ал 2014 
жылы «Astana BePink» клубының 
құрамына кірді, 2016 жылы 
«Astana Women Team» клубы са-
пына ауысты. Онда белгілі вело-
шабандоз Зульфия Забирова ме-
неджер қызметін атқаратын еді. 
Бұл үлкен спортқа қадам басқан 
қазақ қызының өмі ріндегі елеулі 
сәттердің біріне айналды. 

Махаббат 2016 жылы трек-
тен ел біріншілігінде чемпион 
атанды. Ал шосседегі жа рыста 
алғашқы орындардан кө рінді. 
Қа зақстандық бап кер лер вело-
шабандоздың да йын дығын жо-
ғары бағалап, көп теген халық-
аралық бәсе кеге жол ашылды. 
Нә тижесінде Азия чемпионатын-
да бірнеше мәрте жүлдегер атан-
ды. Азия ойындарында бақ сына-
ды.  Ел біріншілігінде талай мәрте 
топ жарды. Халықаралық дәре-
же дегі спорт шебері атағына ие 
болды. 

– Қазір құрлықтық дода-
да жеңімпаз атану оңайға соқ-
пайды. Көптеген елдерде қыздар 
арасындағы велоспорт дамып 
кетті. Тас жол үстіндегі тартыста 
Қытай, Жапония, Вьетнам, Таи-
ланд, Оңтүстік Корея, Өзбекстан 
спортшылары жарыс көрігін қыз-
дырады. Биылғы Азия чемпи-
онатында да дәл сондай бәсеке 
болды. Қаншама шақырымға со-
зылған жарыста олардың алды-
на тү сіп кету оңайға соққан жоқ. 
Елі міздің абыройын қорғап 
бар  ғаннан кейін біз үшін ше гі-
нерге жер жоқ. Намысқа ты ры-

сып, алға қарай ұмтыла түс тім. 
Қарсыластарым да бас жүлдеге 
барынша таласты. Бұл бәріміз 
үшін де қызықты бәсеке ретінде 
ерекшеленді. Мәре сызығын бі-
рінші болып қиған сәтте ерекше 
көңіл-күй ге бөлендім. Қаншама 
жылғы еңбектің, дайындықтың, 
өтеуі қайтты, – дейді спортшы. 

Әлемдік деңгейде велоспорт 
бәсекелері өте қызықты өтеді. 
Ерлер арасында ұзақ жылдан 
бері ұйымдастырылатын көп-
күндіктер жанкүйер қауы мы ның 
қызыға тамашалайтын сайыста-
рына айналды. Мұндай жарыстар 
әйелдер велоспортында да бар. 
Оған да кілең мықты велошабан-
доздар жиналады. Жазғы олим-
пиада ойындары күнтізбесінде 
қыздар да жүлделерді сарапқа 
салуға мүм кіндік алды. 

– Айта кетерлігі, әлемдік  ма-
мандар Қазақстанды вело спорт 
жоғары дамыған елдер дің бірі 
деп санайды. Сон дықтан жүлдеге 
үміткерлер қа тарына қосады. Бұл 
– біз үшін үлкен жа уапкершілік. 
Қа телікке бой алдыруға болмай-
ды. Жоғары нә тижеге қол жет-
кізуге барынша күш сала сың. 
Осындай бәсекенің арқа сын-
да әріптестеріммен бірге үлкен 
тәжірибе жинақтадық. Бізді алда 
беделді бәсекелер күтіп тұр. 
Олардың арасын да 2024 жыл-
ғы Париж олим пиадасының 
шоқтығы биік. Мұндай айтулы 
аламанға әрбір спортшы қатысып, 
бақ сынауды қалайды. Оған ла-
йықты деңгейде дайындық жа-
сайды. Олимпиадаға қатысу үшін 
алдымен іріктеу кезеңінен ір-
кілмей өтуің керек. Алдағы мақ-
сатымыз – жанкүйерлерді жо ғары 
жетістігімізбен қуанту, – дейді ол. 

Махаббаттың өмірлік жолдасы 
Мәди Әзен де – белгілі велошабан-
доз. Қызылорда ве ло спортынан 
тәлім алған ол халықаралық және 
еліміздегі көптеген жарыстарда 
толайым табысқа кенелді. 

– Сыр велоспортының бе делі 
биік. Бұл өңірден та лай мықты 
спортшылар шық ты. Олардың 
қатарында трек түрінен Әлем 
чемпионы Марат Саты балдиевті 
ерекшелеп айтамыз. Сондай-ақ, 
жас тар арасында әлемдік дең-
гейде топ жарған Сергей Ка-
пустинмен де жер лестері мақ та-
нады. Қазіргі күні де келешегінен 
үлкен үміт күт тіретін жастар 
шоғыры өсіп келеді, – дейді ол.    

Азия чемпионатында алтын 
алғаннан кейін велошабандоз ел 
бірін ші лі гінде топтық жарыста 
жеңіс тұ ғырына көтерілді. Бәсеке 
ба ры сында спортшылар 105 ша-
қы рымдық тартысқа түсті. Мәреге 
20 шақырым қалған сәттен бас-
тап Махаббат Павлодар облы-
сынан келген Рината Сұлтанова 
екеуі жұлдыздай жүйткіп, өзге 
қарсыластарынан оқ бойы озық 
шықты. Шешуші сәтте сыр бер-
мей қарсыласын қапы қалдырып 
кетті. 

Велошабандоз алдағы жарыс-
тарға қатысу үшін жоғары да-
йындыққа көңіл бөліп отыр. 
Әрбір еселі еңбектің қайтарымы 
болатыны белгілі.

Елімізде велоспорт жақсы 
дамыған. Десе де қыздар 

арасында әзірге жоғары 
биіктен көріне қойған спорт-

шы жоқ. Кейінгі жылдары 
сол олқылықтың орны тола 

бастаған секілді. Әлемдік 
жарыста топ жарған Махаббат 

Үмітжанова жақында Таи-
ланд тас жолында өткен Азия 

чемпионатында мәре сызығын 
бірінші болып қиды. Бұл – ел 

спортындағы елеулі жаңалық. 

Әділжан ҮМБЕТ,
«Сыр бойы»Sb

Қазақтан шыққан тұңғыш 
жоғары білімді гидротехник, 
Сыр мұрабы атанған Серікбай 
Бедебековтің есімін ұрпақ 
ұмытпауы тиіс.

Кеңес өкіметінің алғашқы 
жылдары жер-су жайын ала-
қанының қыртысындай бі-
ле тін бұл азамат ауыл жас-
та рын ұйымдастырып, шөл 
да ланы суландырды, канал-
дар қаздырды. Инженер-гид-
ротехниктің жобасымен жа-
салған каналдар бойымен су 
толассыз ақты, егіншілік мә-
дениеті көтерілді. Сырдария, 
Жалағаш, Тереңөзек аудан-
дарында су маманы болып 
қыз мет атқарған жылдары 
Се рікбай Бедебековтің бас та -
масымен Қызылордадан Қара-
кеткенге дейінгі жүз шақы-
рымдық дамба соғылды. 

Осынау аты аңызға айнал-
ған адам 1971 жылы 85 жасын-
да дүние салды.

 Ал 2004 жылы Серікбай 
Бедебековтің атына Қызыл ор-

да қаласынан көше берілді.
Көшенің ашылу салтана-

тына мен де қатыстым. Сыр 
мұрабының рухына арнап өлең 
оқыдым. Сонда ұрпақтары 
ме нің иығыма зерлі шапан 
жапты. Шапан шапаннан бө-
лек, көз тартады, келісті. Осы 
шапан маған құт болды. Шы-
нымды айтсам, өлең жа зуға 
келгенде шабыттанып ке те-
мін, ісім оңға басты, не ой-
ласам бола кетеді. Алланың 
құдіреті, сол шапанның сон-
дай қасиетті екенін мойында-
дым. Ойланып-ойланып онда 
Серікбай көкенің рухы бар деп 
есептедім. Тіпті осы шапан 
маған ақшалай да пайда тауып 
берді десем, сенесіз бе? 

Сол 2004 жылдың күзінде 
біздің ауданға Олимпиада 
чем пионы Бақтияр Артаев 
кел ді. Соның алдында ғана ма-
ған аудан әкімдігі қолқа салды. 
«Сізде жақсы шапан бар екен. 
Бақтияр қазақ елінің мақ та-
нышы ғой. Олимпиада чемпи-

оны, Баркер кубогінің иегері, 
атақты боксшы. Сыр елінің 
қонақжайлылығын көрсетуіміз 
керек. Сол азаматтың иығына 
жабатын жақсы шапан табыл-
май тұр», – деді. Мен келіскен 
жоқпын, бағасын өсіріп бере-
йік дегеніне де көнбедім. Алай-
да, аудан әкімі өті ніш айтқан 
соң ел ағасы ғой деп сөзін жер-
ге тастамадым. Қимасам да сол 
шапанды бердім. Олар өздері 
баға қойып, сатып алды. 

Содан Бақтияр келіп, ау-
дандық әкімдікте халықпен 
кездесу өтті. Маған әкімшілік 
тарапы елдің ықыласын біл-
діретін бір өлең оқысаңыз екен 
деген еді. Мен өлең оқыдым. 
Сол кезде Бақтияр баламыз 
иы ғына жабылған шапанды 
«менің сізге кигізгенім бол-
сын» деп маған жапты. Сөйтіп, 
өзім нің шапаным өзімді қай та 
тапты. 

Мұнан кейін де сол шапан-
ды сұрап келушілер болды, 
бірақ, бермедім. Сандыққа са-
лып тастадым. Ол шапанда құт 
бар, өйткені, ол менің иығыма 
Серікбай көкемнің атымен жа-
былды. Сондықтан онда қасиет 
бар, тегін емес.      

Серікбай Бедебековтің үл-
кен ұлы Ерғали екеуіміз 1963 
жы лы аудандық «Еңбек майда-
ны» деп аталатын қазіргі 
«Тіршілік тынысы» газетінде 

қызметтес болдық. Ірі денелі, 
болымды, толымды, сесті кісі 
еді. Нағыз Серікбай ағаның 
тұлғасын осы кісіден көресің.

Редакцияда менің әйелім 
әріп теруші болып жұмыс істеді. 
Ерекең жедел мақалаларды ау-
ызша айтып тергізетін. Оны 
«диктовка» дейді, кез келген 
тілші диктовка жасай алмай-
ды, өйткені, диктовкадан да-
йын мақала шығуы тиіс. Ма-
қала көркем түрде дайын шығу 
үшін оған ойлану керек, бір 
жазғаныңды өшіріп екі-үш 
қай тара жазасың. Ал мақала 
Ере кеңнің аузынан дайын кү-
йінде түсе береді.  

Ерекең – жалпы бөлімнің 
меңгерушісі, Сақтаған Есма-
ханов – жауапты хатшы. Сұл-
тан Қожаниязов, Шәден Бек-
тасов, Әскербек Рахымбеков, 
Төлепберген Тобағабылов – 
бә ріміз бірге қызмет еттік га-
зетте. Төлепберген ақын еді, 
Әскербек – болса да жорға 
ақын ғой. Ягодин деген фото-
тіл ші болды. 

Ауданның бірінші хатшы-
сы Нұрқасым Бердіқұлов де-
ген кісі болатын. Редакция 
қызметкерлерін де шаруа шы-
лық жұмысына жегетін. Газет 
шығаруға екі адам жарайды 
деп, күзде шөпке апарады, 
қыста тоң оятынбыз.

Бір күні сондай бір жұмыс-

қа кетейін деп аудандық парт-
комның алдында топырлап 
тұр едік, Асекең, атақты Асқар 
Тоқмағамбетов келіп қалды. 
Біздің хал-жағдайымызды сұ-
рап білді. Сол кезде Берді құлов 
сыртқа шығып, Асекеңді көрді 
де сасып қалды. Сонда Асекең 
өлеңдетіп былай деді:

«Журналист жаратылған 
том жазуға,

Сен оны жұмсап жатсың 
тоң қазуға.

Нұрқасым, кеуде тосып 
неғыласың,

Әріп құйып жатырған 
қорғасынға...»

Бұл енді Асекеңнің бірінші 
хатшыға жаман жағыңнан қа-
лам ұшына ілініп кетпе де гені 
секілді. Ол кісі кімге бол са да 
қасқая қарап айтатын. Сол 
өлең бір-екі шумақ еді, қал-
ғанын ұмыттым. Асекең өткір 
сөздерді аяқасты айтудың хас 
шебері ғой.

Сол оқиғадан соң ол кісі 
де, басқа басшылар да жур на-
листерді ешқашан шаруа шы-
лық жұмысына жеккен емес.

***
Ағаның мұнан басқа да 

айтқан қызық әңгімелері бар. 
Біз енді оны қасиетті шапан 
секілді қоржынымызға салып 
қоя тұрамыз.

ӨМІРДІҢ ӨЗІНЕН

Қасиетті шапан және Асқардың шымшымасы
Ардагер журналист, белгілі ақын Мұқтар Сақтапов 

ағамыз – ақжарқын, әңгімешіл адам.
Бірде Тереңөзекке барғанымда ағаға сәлем берудің 

сәті түсті. Сонда ол кісі маған мына бір өткен оқиғаларды 
айтып берді. Сол әңгімені айнытпай қағазға түсірдім.

Дүйсенбек АЯШҰЛЫ,
«Сыр бойы»Sb

Кейінгі жылдары орман өрті 
өршіп тұр. Абай облысындағы өрт 

сөндірушілердің қазасына себеп 
болған қайғылы оқиға да аталған 

деректі растайды. Оқиға салдары-
нан бірнеше ауыл тұрғыны эваку-
ацияланып, мыңдаған шақырым 

аумақ отқа оранды. Бұл – тәуелсіздік 
жылдарындағы ең ауқымды апаттың 

бірі. Ал әлем елдері бұл тақілеттес 
оқиғадан қандай сабақ алған? 

Тарихтағы ең ірі орман өрттері немен 
бітті? Сауалға жауап іздеп көрелік.

Әділ сарап болуы үшін өткен ғасырдың 
соңынан дерек тартайық. Мәселен, 1997 
жылы Индонезияда алапат өрт бол-
ды. «Тілсіз жау» 2 млн  гектардан астам 
аумақты қамтыған. Индонезия мемлекеті 
оқиғаны «ұлттық апат» деп танып, әлем 
елдерінен көмек сұрады. Оған себеп те жоқ 
емес. Өрттен шыққан түтін Индонезияны 
ғана емес, Малайзия, Сингапур, Бруней, 
Тайланд, Филиппин, Вьетнам елдеріне 
дейін жетті.

Деректерге сүйенсек, апат аймағында 
70 млн адам болыпты. Өкпе және тыныс 
алудың бұзылуынан, демікпе мен тұн-
шығудан 240-қа жуық индонезиялық ажал 
құшты, тағы ондаған мың адам түтін мен 
ыстан зардап шекті. Қырсық айналдырып, 
апаттан соң құрғақшылық күшейді. 

Әлемдегі орман өрті мұнымен шектел-
меді. 2009 жылы Австралияның Виктория 
штатында 450 мың гектарға жуық орман 
отқа оранды. 173 адамның өмірін қиған 
табиғи апатқа құрғақшылық пен күн 
райының қалыптан тыс жылуы әсер ет-
кен екен. Сол тұста термометр бағаны 45 
градусқа дейін жеткен. Өрттің бір бөлігі 
электр желілеріндегі апаттан шықты де-
ген болжам бар. 2009 жылы 7 ақпанда өрт 
Мэрисвилл қаласын толығымен қиратты. 
Адам шығыны да жоқ емес, 45 азамат мерт 
болған. Тек наурыз айында жаңбыр жауған 
соң ғана жалын сөнген.

Аталған құрлықтағы осыдан 3 жыл 
бұрынғы алапат өртті айтпай кету мүмкін 
емес. 2020 жылы орын алған апат елдің 
оңтүстік-шығысында болған. Нәтижесінде 
200-ге жуық тұрғын үй өртеніп, мыңдаған 
адам баспанасын тастап кетуге мәжбүр 

болды. Мамандардың айтуынша, өрт 20 
млн гектардан астам аумақты шарпыған. 
18 млн гектар орман өртеніп, жалын 
құрсауында қалған 2500-ден аса ғимарат 
күлге айналды.  

2010 жылы Израильдің Кармел тауы 
маңында құрғақшылықтан орман өрті 
орын алды. 250 коттедж жойылып, тау 
баурайындағы қорық аймағында 5 мың 
гектар жер өртенген. Сол сәтте экология 
жанашырлары 5 миллионға жуық ағаш 
күлге айналғанын жарыса жазған-ды. 

Көрші Ресей Федерациясын да мұндай 
апат айналып өтпеді. Есте болса, 2010 
жылы Ресейдің бүкіл еуропалық бөлігінде 
антициклонға байланысты ыстық бол-
ды. Бұл – метеобақылаудың 130 жылдан 
астам тарихында рекордтық көрсеткіш еді. 
Елде 35 мыңға жуық өрт ошағы тіркеліп, 
олардың жалпы ауданы шамамен 2 млн 
гектарға жетті. ТЖМ мәліметтері бойынша, 
2500 отбасы баспанасыз қалып, 17 аймақта 
60-тан астам адам мерт болған.

Енді кәрі құрлыққа келейік. 2007 
жылдың маусымында Грекияның бірқатар 
ауданында термометр 40 градусқа жетті. 
Салдарынан өрт шығып, 270 мың гектар-
дан астам орман алқабы күлге айналды. 
Өртті ауыздықтау бақылаудан шығып, жа-
лын Олимп тауы аймағындағы ормандар-
ды жойып жібере жаздады. Табиғи апаттан 
84 адам қаза тапты деген дерек бар. Осыдан 
6 жыл бұрын орман өрті Португалияны да 
әбігерге салды. Ел астанасы Лиссабонның 
солтүстік-шығысындағы Педроган-Гранде 
атты елді мекенінде ауқымды орман өрті 
болды, 66 адам қаза тауып, 200-ден астамы 
зардап шекті. 

Сол жылдың қазан айында Португа-
лияның солтүстігінде және Испанияның 
солтүстік-батыс бөлігінде 49 адам орман 
өртінің құрбаны болды. Испания үкіметінің 
төрағасы Мариано Рахой өрттің себебі 
қасақана өртеу болғанын айтқан. Өрт 
жағдайына байланысты Португалияның 
Ішкі істер министрі Констанца Урбану де 
Соуза отставкаға кетті. Ел билігі табиғи 
апат аймақтарына көмек көрсету үшін ша-
мамен 400 миллион еуро бөлгенін білеміз. 

Мамандардың пікірінше, соңғы 15 жыл-
дан бері температураның әлем бойынша 
орташа көрсеткіші үнемі жоғарылап келеді. 

«Тілсіз жаудан» сақтанайық!

«СБ» ақпарат

№ Өндірістік бөлімшенің атауы Өтетін мерзімі Өтетін орны
1 Жиделі топтық су құбыры 

өндірістік бөлімшесі 24 шілде күні 
сағат 11.00-де 

Шиелі кенті,
 А.Байтұрсынов 

көшесі №132
Шиелі ауданы оқшау сумен 
жабдықтау жүйелерін 
пайдаланушы өндірістік бөлімшесі

3
Жиделі топтық су құбырын 
пайдаланушы Жанақорған 
өндірістік бөлімшесі 24 шілде күні 

сағат 15.00-де 

Жанақорған 
ауданы, А.Иманов 

көшесі №112 
а («Ордакент» 

ардагерлер және 
жастар ресурстық 

орталығы) 
4

Жаңақорған ауданы оқшау 
сумен жабдықтау жүйелерін 
пайдаланушы өндірістік бөлімшесі

5
Сырдария ауданы оқшау 
сумен жабдықтау жүйелерін 
пайдаланушы өндірістік бөлімшесі

25 шілде күні 
сағат 11.00-де 

Сырдария ауданы, 
Тереңөзек кенті, 

Қонаев көшесі №8 
Мәдениет үйі. 

6
Жалағаш ауданы оқшау 
сумен жабдықтау жүйелерін 
пайдаланушы өндірістік бөлімшесі

25 шілде күні 
сағат 15.00-де 

Жалағаш кенті, 
Мырзалиев көшесі 
№ 22, «КРЭК» АҚ-

ның ғимараты
7 Октябрь топтық су құбыры 

өндірістік бөлімшесі
26 шілде күні 
сағат 11.00-де 

Қармақшы ауданы, 
Жосалы кенті, 

Қорқыт ата көшесі 
№1 (кент әкімі 
аппаратының 
мәжіліс залы)

8
Қармақшы ауданы оқшау 
сумен жабдықтау жүйелерін 
пайдаланушы өндірістік бөлімшесі

9
Төретам кенті,Ақай ауылдық 
округінің  оқшау сумен жабдықтау 
жүйелерін пайдаланушы өндірістік 
бөлімшесі

26 шілде күні 
сағат 15.00-де 

Төретам кенті, 
Мұратбаев көшесі  

н/з (Төретам 
кенттік клубы)

10
Қызылорда қаласы оқшау 
сумен жабдықтау жүйелерін 
пайдаланушы өндірістік бөлімшесі

  27 шілде  күні 
сағат 10.00-де

Қызылорда қаласы, 
Тасбөгет кенті, 

Абай Құнанбаев 
көшесі №1Н 

ғимараты

11 Арал-Сарыбұлақ топтық су құбыры 
өндірістік бөлімшесі

28 шілде күні 
сағат 10.00-де 

Арал қаласы, 
Бақтыбай батыр 

көшесі №56, 
қалалық мәдениет 

үйі

12
Арал-Сарыбұлақ топтық су 
құбырын пайдаланушы Қазалы 
өндірістік бөлімшесі  28 шілде күні 

сағат 15.00-де 

Қазалы ауданы, 
Әйтеке би кенті, 

Р.Бағланова көшесі 
№215 б13

Қазалы ауданы оқшау 
сумен жабдықтау жүйелерін 
пайдаланушы өндірістік бөлімшесі

«Нұра топтық су құбыры» РМК «Арал» СЖКБД филиалы 
бойынша топтық су құбырларына және оқшау су 

жүйелеріне қосылған аудан орталықтары мен елді 
мекендерді ауызсумен қамтамасыз ету қызметі бойынша 

2023 жылдың I жартыжылдық қорытындысына сәйкес 
тұтынушылар алдында есеп беру кестесі

«Шиелі  Жарығы» ЖШС бойынша 
электр энергиясымен бөлшек сауда нары-
ғында жабдықтау тарифтері бойынша жа-
рия тыңдаулар өткізілетінін хабарлаймыз.
Жария тыңдаулар мына мекен-жайларда 
өткізіледі: 

- 2023 жыл 26 шілде,  сағат 10.30-да 
Сыр дария ауданы, Тереңөзек кенті, Қонаев 
көшесі №8, «Тереңөзек кенті Мәдениет 
үйі» ғимараты;

- 2023 жыл 26 шілде, сағат 12.00-де 
Жалағаш ауданы, Жалағаш кенті, Жел-
тоқсан көшесі №11, «Мәдениет және тіл-
дерді дамыту орталығы»  ғимараты;

- 2023 жыл 26 шілде, сағат 15.00-де 
Қармақшы ауданы, Жосалы кенті, А.Има-
нов көшесі №38, «Жыраулар үйі» ғимараты;

- 2023 жыл 27 шілде, сағат 11.30-да 
Ши елі ауданы, Шиелі кенті, Байтұрсынов 
көшесі №5, «Шиелі Жарығы» ЖШС ғи-
мараты; 

- 2023 жыл 27 шілде, сағат 14.30-да Жа-
ңақорған ауданы, Жаңақорған кенті, Шона-
баев көшесі №8 А, «Шиелі Жарығы» ЖШС 
Жаңақорған филиалы ғимараты.

«Шиелі  Жарығы» ЖШС  әкімшілігі

Хабарландыру

«Тілсіз 
жаудың» 
салған әлегі

«Мақсатым – 
Париж 
олимпиадасы»

СЕРГЕК


